
JON TORNER

Miren Agur Meabe lekeitiarrak
Haur eta Gazte Literaturari dagokion Euskadi
Literatur Saria irabazi du, Urtebete itsasargian
(Elkar) liburuarekin. Juan Bas bilbotarrak jaso du
Gaztelerazko Literaturari dagokion saria, Voraci-
dad (Ediciones B) lanari esker.

Sabin Salaberri musikari aramaioarra-
ri emango dio Eusko Ikaskuntzak Manuel Lekuona
saria aurtengoan, �sorkuntza, dibulgazio eta musika-
ren irakaskuntzan Araban egindako lanagatik�.

Eusko Legebiltzarrak Liburutegi
Legea onartu du. Alderdi guztiek babestu dute
lege berria, EHAK taldeak izan ezik. Euskadiko
Liburutegia eratzeko lehen pausua eman du
horrela Legebiltzarrak. Euskadiko Liburutegia
sortzeko legea aurki aurkeztuko du Eusko Jaurla-
ritzako Kultura sailak.

Koma talde iruindarrak bere zazpigarren dis-
koa kaleratu du: Sakeo (Maldito Records). Metal
zaporeko hamahiru kanta bildu dituzte lan berrian.

Jesus Olasagasti pintorearen
(Donostia, 1907-1955) margolanak jarri dituzte
ikusgai Donostiako Kutxa Boulevard aretoan. Era-
kusketa abenduaren 9a arte izango da zabalik.

Azpeitia, euskal antzerkiaren topagune
Dar Dar Produkzioak konpainiaren
Gaurko menua obrak emango dio
hasiera Azpeitiko Euskal Antzerki Topa-
keten 25. edizioari. Ane Gabarain eta
Lierni Fresnedo aktoreek hilaren 9an
eskainiko dute antzezlan hori Izarraitz
pilotalekuan. Azaroan euskarazko
antzerkigintzak sortutako azken ekoiz-
penak ikusteko aukera izango da
Azpeitian. Ostiraletan antzerkigintza
berritzaileenaz gozatzeko parada izan-
go da, larunbatetan umore ukitua
duten obrez eta igandeetan familia
osoari zuzendutako ikuskizunez. Azaro-
aren 10ean Bota patsa antzezlana
(Txalo konpainiarena) izango da ikus-
gai, 11n Karabas (Golden Apple Quar-
tet eta Kanpingags), 16an Bertso rape-
roak (Arizmendi ikastola), 17an Lapur zuloa (Kanpingags), 18an Ino,
Ino, Ino, badator Bonbardino (Ane Mona), 23an Amamaren memoria
(Pok eta Théâtre des Chimères), 24ean Hogeita bost urte... ta segi buel-
taka (Lakrikun) eta 25ean Magia teilatuan (Txalo).

Gerardo Luzuriaga Joana Albret Mintegiko kideak Berrian:
«Euskadiko Liburutegi Sistema motz geldituko da, liburu-
tegi garrantzitsuenak sistematik kanpo daudelako. Boron-
datez, ahalmena daukate sistemara biltzeko. Legeak aukera
ematen die. Baina Euskal Kultur Ondareari buruzko
7/1990 Legeak ere ematen zien aukera hori, eta 17 urtean,
arrazoi bategatik edo besteagatik, liburutegi horiek ez dira
sistemara bildu. Orain, egoera politikoa bestelakoa da,
badaude beste tresna batzuk duela 17 urte ez zeudenak,
baina susmoa daukat liburutegi horiek sistematik kanpo
jarraituko dutela. Euskal Herriko egoera berezia da; Espai-
niako eta Frantziako ereduen mende daude hemengo libu-
rutegiak. Eta garrantzitsuenak Euskadiko Liburutegi Siste-
matik kanpo geratzen badira, zaila izango da noizbait
sistema propio eta antolatua izatea».

Txuma Murugarrenek Entzun! aldizkarian: «Halako erraz-
tasuna daukat abestiak garatzeko, egia da, astebeteko epean
gustukoa dudan abesti bat aurki dezaket (...) Horrenbeste
urtez aritu naiz musika euskaraz egiten, jada ez dakidala
zergatik egin nuen hautu hori. Orain, beste hizkuntza
batean egitea artifiziala egingo litzaidake».

Myriam Perezek El Diario Vascon: «Euskadin dantzan
modu batera edo bestera parte hartzen duen geroz eta
jende gehiago dago, baina jende horrek betiko mugekin
egiten du topo: formazio eta dokumentazio espazio
baten falta; espazio alternatiboen edo ikertzeko aukera
eskaintzen duten zirkuituen gabezia; programazio alter-
natibo baten falta, edo gutxienez, aurkezten dena gehia-
go hedatzea edo gehiago mugitzea».

Koldo Izagirre, Jon Alonso eta Harkaitz
Cano besteak beste Literatura Eskolan
LITERATURA ESKOLA ekimenak Larrabetzutik Euskal Herriko beste
hainbat hiritara egin zuen salto joan den urtean. Hilean behin, literatu-
raren inguruko hitzaldi-eztabaidak egingo dira, pasa den ikasturtean
parte hartu zuten ikasleek proposatutako gaiak ardatz gisa hartuta.
Iñigo Aranbarrik eta Anarik eskainitako hitzaldiak eman zion hasiera
egitasmoari, urriaren 27an Larrabetzun. Hurrengo hitzaldiak Koldo
Izagirrek (azaroaren 17an Gasteizen), Harkaitz Canok (abenduaren
15ean Bilbon) eta Ibon Egañak (urtarrilaren 26an Donostian) emango
dituzte. Urte osorako �zortzi hitzaldi falta dira� zein eskola egun bate-
rako matrikulak 10 euro balio du.

MIKEL GARCIA

Eta marra gainditzera ausartu zen

Hiru urte zaharragoa den arreba gogaikarriarekin, liko-
re �medizinalak� hartzen dituen amarekin eta denek
begirunea dioten aitarekin bizi da Bruno alemaniarra.
9 urte ditu eta esploratzaile izatea du amets. Egun
batean, logelako leiho txikitik beha egoteaz aspertu
eta ingurua esploratzera abiatuko da. Eta Brunoren
begirada inuzente eta xalotik ezagutuko du irakurleak
hain inuzente eta xaloa ez den errealitatea. Brunoren
begietatik ikusiko ditu krudelkeria, laguntasuna, bel-
durra, ausardia, bidegabekeria, bakardadea, etsipena
edota bizitzaren eta gizakion kontraesanak, askotan
ulertzeko hain zailak.

Askoz gehiago ezin daiteke kontatu, ezustekoak
mantentzeko eta irakurleari kontakizuna ez zapuzteko
azalpenik ez emateko eskatu baitzion Random House
argitaletxeari idazleak berak. Ahoz ahokoari esker,
John Boyne idazle dublindarraren The boy in the strip-
ped pyjamas liburuak arrakasta itzela lortu du denbora

gutxian. Irlandan libururik salduena izan zen 35

astez, istorioa
film bilakatze-
ko proiektua
martxan du
Disneyk eta eleberria hogeita bi hizkuntzatara itzuli dute
dagoeneko. Euskaraz, Alberdaniak kaleratu du istorio
hunkigarri hau.

Ipuina da John Boynek idatzitakoa. Ez du argumentu
berri edo apurtzailerik asmatu �adieraziko ez dugun film
oso ezagun baten antza dauka�, baina idazkera hain da
garbia eta xumea, hain txukun dago kontatua eta hain
da gogorra eta sentibera istorioa, hasieratik bukaerara
harrapatzen zaituela arratsalde bakarrean irakur daite-
keen ipuin honek.

Dudarik gabe, Brunorekin esploratzen ausartzea
gomendatzen dizugu, pijama marraduna daraman muti-
koa bilatzen laguntzeko.

Pijama marradunaz jantzitako mutikoa
John Boyne / Alberdania
224 orrialde. 14 euro.

